
	Краток опис на проблемот 


	Во постоечкиот Закон за безбедност на храната, информациите во врска со храната кои треба да се обезбедат за крајните потрошувачи, не се целосно и детално опишани, како и одговорностите за информациите поврзани со храната не се пропишани. Исто така, во Законот не е доволно разработена проблематиката во врска со нутритивните и здравствените тврдења, општите здравствени тврдења, како и здравствените тврдења за намалување на ризикот од болест и здравствени тврдења кои се однесуваат на растот и развојот на децата и нивното здравје, додатоците на исхрана, храна за посебна нутритивна употреба, збогатена храна. Во однос на мониторингот за безбедноста на храната и храната за животни во постоечкиот закон се јави потреба од допрецизирање на начинот на вршење на истиот.

	Цел на предлог законот


	Со Законот за измени и дополнувања на Законот за безбедност на храната се врши допрецизирање на одредбите во врска со информациите за храната кои треба да се обезбедат за крајните потрошувачи, како и одговорностите за информациите поврзани со храната. Потоа, разработена е проблематиката во врска со нутритивните и здравствените тврдења, општите здравствени тврдења, како и здравствените тврдења за намалување на ризикот од болест и здравствени тврдења кои се однесуваат на растот и развојот на децата и нивното здравје, додатоците на исхрана, храна за посебна нутритивна употреба и збогатена храна. Во однос на мониторингот за безбедноста на храната и храната за животни се врши детално утврдување на барањата за вршење на истиот. Со Законот за измени и дополнувања на Законот за безбедност на храната се предвидува формирање на Комитет за внатрешна ревизија на официјалните контроли, а со цел независен надзор на внатрешната ревизија на официјалните контроли. Се уредува работата на лабораториите во однос на вршењето на лабораториски испитувања и анализа на храната и храната за животни како и материјалите и предметите што доаѓаат во контакт со храната. Се допрецизира начинот, постапката и интензитетот на вршење на официјални контроли при увоз на храна и храна за животни. Се обезбедува правна рамка за воспоставување на Национален совет за безбедност на храна и храна за животни. Се воспоставува Мрежа за собирање на податоци и база на податоци. Се врши подобрување и унапредување на прекршочните одредби, како и подобрување и унапредување на текстот на законот.

